
Kira pada djam lima sore, sebagimana soeda didjari-djiken, dengen sasoenggoenja djoega itoe tiga pendjahat dateng ka kantoornja tikoan, di sabelah loearnja iaorang memake djoeba sebagimana biasa, tapi di dalemnja jaorang memake pakean peranti djalan malem jang ringkes, dengen membekal djoega sendjata dan sendjata resia jang iaorang paham dan biasa pake.






V.





Boe Beng Mian Kek moentjoel boeat kadoea kalinja.






Tjeng Sian Hweeshio kasi segala instructie jang perloe pada oppas-oppas dari itoe kantoor tikoan, jang oleh marika poenja chef telah dipesen boeat menoeroet segala prentahken itoe kapala goendoel.

Baroe sadja djam delapan malem, segala lampoe-lampoe di itoe kantoor soeda dipademken, malah di bagian itoe roemah jang ditinggalin oleh itoe tikoan bersama familienja, ampir tida keliatan sinarnja api, katjogeali di dalem kamar tidoer : tapi pada sabelonnja djam sapoeloeh, itoe semoea soeda dipademken djoega, hingga keadahannja itoe kantoor tikoan, tida berbeda sebagi satoe roemah kosong jang tida ada pendoedoeknja. Tapi lebih doeloe dari itoe, atas adjarannja Tjeng Sian Hweeshio, telah disediaken lantera-lantera maling jang dikasi tinggal menjala tapi ditoetoep rapet dan ditaro di tempat jang berdeketan, soepaja bisa lantes digoenaken bila perloe.

Itoe lantera-lantera maling ada disediaken di dalem kamar tidoernja itoe tikoan, di kamar djaganja oppas-oppas, dan laen-laen penggawe jang perloe moesti membantoein djika ada terdjadi bahaja apa-apa. Sedeng Tjeng Sian Hweeshio, Hee Pat dan Tjhio Goan

